
	வானிலை சார்ந்த வேளாண் ஆலோசனை அறிக்கை 

திண்டுக்கல் மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 33°-35° செல்சியஸ் ஆகவும், குறைந்தபட்ச வெப்பநிலை 23° -24° செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

குறுஞ்செய்தி :
மாவட்டத்தின் ஒரு சில இடங்களில் நவம்பர் 9 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 33°-34° செல்சியஸ் ஆகவும், குறைந்தபட்ச  வெப்பநிலையானது 24°- 25° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 6 முதல் 8 கி.மீ வேகத்தில், வடகிழக்கு மற்றும் வடமேற்கு திசைகளிலிருந்து காற்று வீசக்கூடும். 
பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (08 – 21 நவம்பர் 2024): 

மழைப்பொழிவு :

08-11-2024 – 14-11-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட சற்று கூடுதலான மழை பெய்ய வாய்ப்பு உள்ளது.

15-11-2024 – 21-11-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பை விட கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

08-11-2024 – 14-11-2024: மாவட்டத்தில் அதிகபட்ச வெப்பநிலையை பொருத்தமட்டில் பொதுவாக இயல்பானது முதல் இயல்பை விட சற்று அதிகமாக காணப்படும். 28° செல்சியஸ் முதல் 30° செல்சியஸ் வரை இருக்க  வாய்ப்பு

15-11-2024 – 21-11-2024: மாவட்டத்தில் அதிகபட்ச வெப்பநிலையானது  பொருத்தமட்டில் பொதுவாக இயல்பை ஒட்டியே காணப்படும். 26° செல்சியஸ் முதல் 28° செல்சியஸ் வரை  இருக்க  வாய்ப்பு.

குறைந்தபட்ச வெப்பநிலை :

08-11-2024 – 21-11-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை விட சற்று அதிகமாக காணப்படும். 18° செல்சியஸ் முதல் 22° செல்சியஸ் வரை இருக்க  வாய்ப்பு.

இடி மின்னல் எச்சரிக்கை: 
மாவட்டத்தின்  ஓரிரு இடங்களில் நவம்பர் 9, 10, 11, 12   மற்றும் 13 தேதி இடி மின்னல் எதிர்பார்க்கப்படுவதால் கால்நடைகளை மின்கம்பம் மற்றும் மரத்தடியில் கட்டுவதை தவிர்;த்து பாதுகாப்பாக கொட்டகைகளில் கட்டி வைக்கவும். 
இடி மின்னலில் இருந்து தங்கள் கால்நடைகளை பாதுகாக்கும் பொருட்டு கழுத்தில் கட்டியுள்ள உலோக மணிகளை  அகற்றிவிடவும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : பீர்க்கை, தக்காளி, கால்நடை.
பீர்க்கை: 
தொடர் மழையால் பூக்கும் பருவத்தில் உள்ள கொடி வகை காய்கறி பயிர்களில் அதிக தழை வளர்ச்சி காணப்படும். 
இதில் பூ பிடித்தலை அதிகரிக்க எத்திரால் என்ற வளர்ச்சி ஊக்கியை பீர்க்கங்காய்க்கு 200 பிபிம் என்ற அளவிலும் பிற கொடி வகைப் பயிர்களுக்கு 100 பிபிஎம் என்ற அளவிலும் ஒரு வார இடைவெளியில் இருமுறை தெளிக்க வேண்டும். 
மருந்து தெளித்தல், உரம் வைத்தல் போன்ற பயிர் பாதுகாப்பு நடவடிக்கைகளை மழை பெய்யும் நாட்களில் செய்ய வேண்டாம்.

தக்காளி: 
தக்காளியில் சாம்பல் பூசணம் நோய் தாக்குதல் தென்படுகின்றது. தக்காளி பழம் மற்றும் காய்களின் மத்தியில் நசிந்து காணப்படும், 
ஒரு சில நாட்களுக்குள் தண்ணீரால் ஆன மென்மையான தோல் பகுதியானது மாற்றமடைந்து பழத்தின் தோல் வெடித்து, சாம்பல் பூசண  வித்துக்கள் கொத்தாக உருவாகின்றன. 
இந்த அறிகுறி தென்படும் தக்காளி தோட்டங்களில் நல்ல வடிகால் வசதி செய்ய வேண்டும். பாதிக்கப்பட்ட தக்காளிச் செடிகளை வயலிலிருந்து அப்புறப்படுத்த வேண்டும். 
விற்பனைக்கு கொண்டு செல்லும் போது தக்காளி பழங்கள் நசுக்கப்படுவது தவிர்க்க வேண்டும். 
அறுவடைக்கு முன், 10 லிட்டர் தண்ணீருக்கு 100மிலி என்ற அளவில் டிரைக்கோடெர்மா விரிடியினை கலந்து தெளிக்க வேண்டும். 
ரசாயண முறையில் இதனை கட்டுப்படுத்த ஒரு ஏக்கருக்கு 100மிலி ப்ஃலுசிலாசோல் உடன் 100மிலி ஒட்டும்பசை கலந்து தெளிக்க வேண்டும்.
மருந்து தெளித்தல், உரம் வைத்தல் போன்ற பயிர் பாதுகாப்பு நடவடிக்கைகளை மழை பெய்யும் நாட்களில் செய்ய வேண்டாம்.
கால்நடை:

தற்போது நிலவும் பருவச்சூழ்நிலையில் ஆடுகளை தாக்கும் துள்ளுமாரி நோய் பரவலாக தென்பட வாய்ப்பு உள்ளது. இந்நோய் எல்லா வயது ஆடுகளையும் தாக்கும். ஆனால் இளம் வயது ஆடுகளே பெரும்பாலும் பாதிக்கப்படுகின்றன. 
மழைக்குப்பின் புதிதாக முளைத்த பசுமையான புல்வெளியில் மேய்ச்சலுக்குச் செல்லும் ஆடுகளுக்கு இந்நோய் ஏற்படும். இறப்பதற்கு முன் வலிப்பு ஏற்பட்டு துள்ளி துள்ளி விழும். 
இந்நோயிலிருந்து ஆடுகளை பாதுகாக்க சூரியன் உதித்து ஒரு மணி நேரம் கழித்து ஆடுகளை மேய்ச்சலுக்கு அனுப்ப வேண்டும். அருகில் உள்ள கால்நடை மருத்துவரை அணுகி ஆடுகளுக்கு துள்ளுமாரி நோய் தடுப்பூசி போடுதல் மிகவும் அவசியம் ஆகும்.
